
सोमवार, 27 जुलाई, 2015/ 5 श्रावण, 1937 (शक) 
जम्मू-श्रीनगर राष्ट्रीय राजमार्ग को चार लेन का बनाया जाना
754. श्री नज़ीर अहमद लवाय:
     मीर मोहम्मद फैयाज़:
क्या सड़क परिवहन और राजमार्ग मंत्री यह बताने की कृपा करेंगे कि:
(क) जम्मू-श्रीनगर-उड़ी राष्ट्रीय राजमार्ग को चार लेन में परिवर्तन करने की समय सीमा क्या थी;

(ख) क्या यह समय सीमा काफी समय पहले समाप्त हो चुकी है और यदि हां, तो इसके मुख्य कारण क्या हैं; और
(ग) सरकार यह कार्य कब तक पूरा करने का इरादा रखती है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) से (ग):  इस समय राष्‍ट्रीय राजमार्ग विकास परियोजना (एनएचडीपी) के अंतर्गत भारतीय राष्‍ट्रीय राजमार्ग प्राधिकरण (एनएचएआई) द्वारा राष्‍ट्रीय राजमार्ग (एनएच)-1 ए (पुराना) के जम्‍मू-श्रीनगर खंड में (ऊधमपुर-रामबन और रामबन-बनिहाल खंड को छोड़कर) 4 लेन बनाने का कार्य चल रहा है । इस कार्य में विलंब मुख्‍यत: भूमि अधिग्रहण, जनोपयोगी सुविधाओं के स्‍थानांतरण और वन मंजूरी में विलंब के कारण हुआ है । इस कार्य को जून, 2017 तक पूरा करने का लक्ष्‍य है । ऊधमपुर से रामबन और रामबन से बनिहाल खंड का ठेका भारतीय राष्‍ट्रीय राजमार्ग प्राधिकरण द्वारा अभी दिया जाना है ।

सीमा सड़क संगठन द्वारा रारा-1ए (पुराना) को श्रीनगर से उड़ी खंड को 2 लेन के एनएच मानक तक विकसित किया जा रहा है । इस कार्य में विलंब मुख्‍यत: भूमि अधिग्रहण और जनोपयोगी सुविधाओं के स्‍थानांतरण से जुड़ी समस्‍याओं के कारण हुआ है । सीमा सड़क संगठन द्वारा कार्य मार्च, 2017 तक पूरा करने के सभी प्रयास किए गए हैं ।

